
	1. 
	08.05.2026
	Ju lutem,
Duke pasur parasysh situatat që mund  të krijohen si rezultat i ndryshimeve klimatike,temperaturave të larta të sezonit të verës:
Ju lutem,duke patur parasysh edhe situatat e zjarrit gjatë verês së kaluar:
-Cilat janë masat organizative,preventive  të marra nga Autoriteti juaj ,per te përballuar situatat.
-Cili do jetë ,gjithashtu angazhimi i autoriteteve lokale  dhe pergjegjesia e tyre ne ketë drejtim?
-Lidhur me pyjet -cfare masazh mund te jene marre per menazhimin e tyre.
-A ka mundesi Shqiperia per te perballuar me zjarrfikese apo me avione rastet ekstreme ?
-Duke ju falenderuar per pergjigjet tuaja,

Me shumë respekt dhe me gjithe mirekuptimin ( jo gjykimin) e cdo veshtiresie,

	08.05.2026
	Përshendetje znj. M,
Ju falënderojmë për interesimin dhe për qasjen tuaj konstruktive lidhur me përballimin e situatave të emergjencave, veçanërisht atyre të shkaktuara nga temperaturat e larta dhe zjarret në stinën e verës.
Në vijim, ju paraqesim informacionin e kërkuar:
1. Masat organizative dhe preventive nga
Agjencia Kombëtare e Mbrojtjes Civile (AKMC), në bashkëpunim me institucionet përgjegjëse, ka ndërmarrë një sërë masash parandaluese dhe organizative, ndër të cilat përfshihen:
· Hartimi dhe zbatimi i planeve të gatishmërisë për sezonin veror;
· Rritja e nivelit të monitorimit dhe koordinimit ndërinstitucional në kohë reale;
· Aktivizimi i strukturave operacionale në nivel qendror dhe vendor gjatë periudhave me risk të lartë;
· Forcimi i kapaciteteve përmes stërvitjeve dhe trajnimeve të përbashkëta;
· Përdorimi i sistemeve të paralajmërimit të hershëm dhe informimi i publikut.
2. Angazhimi i autoriteteve lokale dhe përgjegjësia e tyre
Njësitë e vetëqeverisjes vendore kanë një rol thelbësor në:
· Parandalimin dhe monitorimin e territorit të tyre administrativ;
· Organizimin e shërbimeve zjarrfikëse vendore dhe koordinimin me strukturat qendrore;
· Ndërhyrjen e parë në rastet e emergjencës;
· Ndërgjegjësimin e komunitetit dhe zbatimin e masave të sigurisë në terren;
· Raportimin dhe komunikimin e menjëhershëm me AKMC për çdo situatë të zhvilluar.
3. Menaxhimi i pyjeve dhe masat përkatëse
Në bashkëpunim me institucionet përgjegjëse për pyjet dhe mjedisin janë ndërmarrë masa si:
· Pastrimi dhe krijimi i brezave mbrojtës në zonat me risk të lartë;
· Kufizimi i aktiviteteve që mund të shkaktojnë zjarr gjatë periudhave kritike;
· Forcimi i kontrollit dhe monitorimit në zonat pyjore;
· Përfshirja e strukturave vendore dhe komunitetit në mbrojtjen e pyjeve.
4. Kapacitetet për përballimin e zjarreve ekstreme
Shqipëria disponon kapacitete vendore të deklaruara nga bashkitë për emergjencat civile, të cilat përbëhen nga shërbimet zjarrfikëse, strukturat e mbrojtjes civile në nivel vendor dhe forcat mbështetëse lokale. Këto kapacitete janë të parat që angazhohen në çdo situatë emergjente në territorin përkatës.
Në rastet kur këto kapacitete vendore rezultojnë të pamjaftueshme për përballimin e situatës, aktivizohet menjëherë mekanizmi i ndërhyrjes në nivel qendror, duke angazhuar të gjitha strukturat e përfshira në Planin Kombëtar të Emergjencave Civile. Në këtë kuadër, bëhet mobilizimi dhe koordinimi i forcave dhe mjeteve shtesë nga institucionet qendrore.
Në mënyrë të veçantë, një rol të rëndësishëm në këto situata luajnë Forcat e Armatosura të Republikës së Shqipërisë, të cilat angazhohen në bazë të marrëveshjeve dhe mekanizmave të bashkëpunimit të përcaktuar në Planin Kombëtar të Emergjencave Civile, duke ofruar mbështetje me personel, mjete dhe kapacitete logjistike për ndërhyrje në raste të zjarreve në shkallë të gjerë apo fatkeqësive të tjera natyrore.
Ky sistem i shkallëzuar reagimi garanton përdorimin efektiv të burimeve në dispozicion dhe rritjen e aftësisë së vendit për t’iu përgjigjur situatave emergjente në mënyrë të shpejtë dhe të koordinuar.
Në përfundim, theksojmë se sistemi i mbrojtjes civile funksionon mbi parimin e bashkërendimit të ngushtë midis nivelit qendror, vendor dhe partnerëve ndërkombëtarë, me synim reagimin sa më të shpejtë dhe efektiv në situata emergjente.
Ju falënderojmë edhe një herë për vëmendjen dhe bashkëpunimin.
Me respekt,

	nuk ka 

